
NOTA PENERBIT

NOTA PENERBIT

Segala puji dan syukur hanya bagi Allah c Tuhan sekalian 
alam, selawat dan junjungan ke atas Nabi Muhammad g 
serta ahli keluarganya, sahabat-sahabat baginda g, dan para 
tabi’in hingga ke Hari Pembalasan.

Terdapat beberapa istilah termaktub dalam kitab suci Islam 
yang disalah fahami atau dengan sengaja disalah tafsir. 
Tanggapan salah ini semakin lama telah menyusup dan seolah-
olah menjadi istilah yang kononnya sebahagian daripada 
agama Allah c. Tafsiran yang tercemar ini boleh menjurus 
kepada sikap melampau dan secara semberono mengusir orang 
ramai daripada Islam. Ia juga mencetuskan ketidakharmonian 
yang akhirnya menjadi punca berpecah belah sesama umat 
Islam. Pemahaman salah mampu meletakkan dua orang pada 
kedudukan melampau: di satu sudut, seseorang itu bersikap 
sambil lewa terhadap pembaharuan dan para pembaharu. Dia 
memandang beberapa perkara itu baik dan menerimanya—
walaupun ia tidak ada asas dalam agama. Justeru, dia 
mengambil sikap tolerasi terhadap pembaharuan dalam 
agama, malah tidak melihat perkara itu sebagai ancaman. Di 
sudut melampau yang lain, dia menganggap apa yang tidak 
diketahuinya atau apa yang secara peribadi tidak selari dengan 
kepercayaannya sebagai satu pembaharuan. Di samping itu, 
dia juga melakukan perbuatan dosa serta melanggar hukum 
yang tidak wujud dalam bahasa undang-undang hukum 
syarak—termasuklah menidakkan hasil saintifik sedia ada 
dan penemuan zaman moden yang elok.

Hatta, seseorang itu berkemungkinan untuk melampaui 
batas dalam menghukum sikap atau amalan mereka yang 
melakukan pembaharuan. Dari sudut pandang inilah para 
pembaharu ini dikenali sebagai golongan yang mengikut hawa 
nafsu mereka. Ini kerana mereka menempatkan pendapat dan 
perasaan mereka lebih tinggi dari kitab suci Islam. Golongan 
ini juga sering merasakan intelek mereka adalah asas untuk 
merujuk bukti dan hanya merujuk petikan yang menyokong 
pendapat mereka. Oleh demikian, Umar al-Khattab r 

berkata: “Awasilah mereka yang hanya menggunakan akal; 
sesungguhnya mereka adalah penentang as-Sunah. Mereka 
sudah bosan dalam menghafal sunah Nabi Muhammad g 
dan telah berkata mengikut pendapat mereka. Maka itu, 
mereka terpesong dan memesongkan orang lain juga.”

Begitulah cara golongan pembaharu. Mereka menghasilkan 
pendapat mereka terlebih dahulu, kemudian merujuk kitab 
agama dan pepatah Arab yang selari dengan pendapat mereka. 
Ini berbeza dengan golongan yang merujuk kitab terlebih 
dahulu. Golongan ini melandaskan pegangan dan peraturan 
yang mereka turuti sewajarnya mengikut kitab agama. 
Apabila sesuatu rujukan itu bercanggah dengan pegangan 
mereka, golongan yang mengikut hawa nafsu mereka dengan 
sengaja mengubah dan memutarbelitkan tafsiran yang 
sebenar. Inilah caranya golongan Mutazilah menyantuni 
bukti yang bercanggah dengan lima prinsip utama mereka; 
dan sebagaimana golongan Jahmi lakukan terhadap ayat 
al-Quran yang menyebut tentang Sifat Allah c.

NOTA PENERBIT

Naskhah nukilan Sahibus Samahah Prof. Dato’ Arif Perkasa Dr. 
Mohd Asri Zainul Abidin ini membincangkan hal-hal yang telah 
disebutkan di atas dengan terperinci dan meliputi salah satu isu 
yang telah lama membelenggu ajaran agama kita yang sebenar.

ا�ل�صوا�ب علم �ب
أ
و الله �

Farid Ullah Ahmed Hussain 
Kuala Lumpur 

